
EAGRÁN 30  EANÁIR 2014 

 

NUACHTLITIR CHILL CHOMÁIN 

Tá súil againn go raibh Nollaig deas agaibh agus athbhliain faoi sheán agus faoi mhaise.  Ins an eagrán seo den 

Nuachtlitir caitheann muid súil siar ar na tionscnaimh a bhí idir láimhe againn i 2013.  

 

Ag Comhdháil a bhí eagraithe i gCaisleán an Bharraigh i mí na Samhna, ag Ard-Mhúsaem na hÉireann - Saol na 

Tuaithe agus Comhairle Chondae Mhaigh Eo ar Staid na Gaeilge i gCeantair Ghaeltachta Mhaigh Eo, bhí Bríd 

Ní Sheighin (Príomhoide S.N. Cheathrú Thaidhg) i measc na haoi-chainteoirí.  Rinne Bríd tagairt do na dúshláin 

atá ag ceantar mar Dhún Chaocháin an teanga Ghaeilge a choinneáil beo i measc an phobail.  Ábhar 

machnaimh dúinn uilig.  

 

We hope you had an enjoyable Christmas and wish you all a happy and healthy new year.   

 

In this issue of the Newsletter we glance back on the projects which were undertaken in 2013.  At a 

conference in Castlebar in November, which was organized by The National Museum of Ireland – Country 

Life and Mayo County Council on the theme The Endangered State of the Irish Language in the Gaeltacht 

Areas of County Mayo, Bríd Ní Sheighin (Principal of Ceathrú Thaidhg National School) was among the guest 

speakers.  Bríd focused attention on the many challenges facing an area like Dún Chaocháin in its efforts to 

ensure the survival of Irish as a community language.  Something for us all to reflect upon. 

  

  

* Nuachtlitir Áitiúil * A Community Newsletter 

* Guth an phobail ar mhaithe leis an bpobal 

* Provides a voice for the local community and an update on development issues 

Coiste Bainistíochta an Chomharchumainn / The Management Committee 

 
Cathaoirleach:  Séamus Ó Murchú   

Rúnaí:   Seán Mac Aindriú 

Cisteoir:  Máire Cáit Uí Mhurchú 

Na baill eile: Micheál Ó Seighin, Caitlín Uí Sheighin, Micheál Ó Murchú, Micheál de Búrca, agus 

Uinsíonn Mac Graith.  

 

Ráiteas Misin / Mission Statement 

 

Is comharchumann forbartha pobail é Comhar Dún Chaocháin Teo atá cláraithe le Clárlann na 

gCarachumann.  Tá sé mar ráiteas misin aige oibriú go gníomhach ar shon forbairt 

theangeolaíocha/chultúrtha, bhonneagartha, oideachasúil agus shóisialta paróiste Chill Chomáin agus 

acmhainní nadúrtha agus daonna an cheantair a fhorbairt ar bhealach chomhtháite.  Ag comhoibriú le Coiste 

Ghlór na nGael, grúpaí forbartha áitiúla agus eagraisí éagsúla stáit tá roinnt tograí curtha i gcrích go dáta.   

 

Comhar Dún Chaocháin Teo is a community development co-operative which is registered with the Registry of 

Friendly Societies.  Its mission is to work in a proactive way to promote the linguistic/cultural, infrastructural, 

educational and social development of the parish of Cill Chomáin and to develop in an integrated way the 

material and human resources of the area.  Working in conjunction with Coiste Ghlór na nGael, local 

development groups and various state agencies a number of projects have been undertaken to date.   

 

Ionad Eolais / Information Office 

 

Tá oifig na heagraíochta lonnaithe sa Seanscoil i 

gCeathrú Thaidhg áit a bhfuil na seirbhísí seo a 

leanas le fáil:-  

 

Eolas agus comhairle do choistí pobail maidir le 

ról na n-eagras forbartha, conas tograí a fhorbairt 

agus a bhainistiú, foinsí maoinithe &rl.  

 

Foirmeacha iarratais ar scéimeanna éagsúla mar 

shampla deiseanna traenála &rl.   

 

Seirbhísí cóipéala, laminating agus facs  

 

Seirbhísí eolais do chuairteoirí - léarscáileanna, 

bróisiúirí, leabhráin, dlúthdhioscanna, cártaí 

poist, leabharlann d’ábhar béaloideasa agus 

liteartha Gaeilge, taispeántas grianghraif &rl.   

 

The organisation’s office is located in the Seanscoil, 

Ceathrú Thaidhg where the following services are 

available:- 

 

Information and assistance to community groups in 

relation to the role of development agencies, 

developing and managing projects, sourcing 

funding etc.   

 

Application forms on various schemes including 

training opportunities etc.    

 

Photocopying, laminating and fax services.   
 

Visitor information including maps, brochures, 

booklets, CD ROMs, postcards, a library of folklore 

and Irish language material, photographs etc.    

Guth an Phobail / Have Your Say 

 

Má tá spéis agat a bheith i do bhall ar an gcomharchumann agus ionchar níos mó a bheith agat ar chúrsaí forbartha 

na háite déan teagmháil le Treasa le haghaidh tuilleadh eolais.  Má tá aon tuairimí agat ar ábhar an nuachtlitir seo 

nó moltaí le haghaidh an chéad eagrán eile ba bhreá linn cloisteáil uait.    

 

If you would like to become a member of the comharchumann and have a greater input into the overall development 

of the area please contact Treasa for further information. We welcome your comments on the items covered in this 

newsletter and/or any ideas you may have for the next issue.   

  

Déan teagmháil le  Treasa Ní Ghearraigh, Comhar Dún Chaocháin Teo,  

An tSeanscoil, Ceathrú Thaidhg, Béal an Átha, Co. Mhaigh Eo  

Guthán:  097 88082  Ríomhphoist: dunchaochain1@eircom.net   

Súil Siar / Annual Review 

 

Ag cruinniú cinnbhliana Chomhar Dún Chaocháin Teo sa Seanscoil ar an 11ú Samhain rinne an bainisteoir Treasa Ní 
Ghearraigh cur i láthair ar obair na bliana 2013. 
 
Tá caomhnú agus cur chun cinn na Gaeilge ar cheann de na príomhspriocanna atá ag an gcomharchumann.  
Eagraítear cúrsaí Gaeilge agus seirbhísí aistriúcháin in Ionad Seirbhísí Teanga na Seanscoile i gCeathrú Thaidhg, áit a 
bhfuil acmhainní tacaíochta foghlama ar nós leabhair, téipeanna, fiseáin agus bogábhar ríomhaireachta le fáil.  I 
gcomhar le hIonad na dTeangacha, Ollscoil na hÉireann, Má Nuad agus Údarás na Gaeltachta, eagraíodh cúrsaí 
Teastas Eorpach na Gaeilge ag leibhéil éagsúla d'fhoghlaimeoirí fásta. 
 

Ba í 2013 Bliain na Gaeilge agus eagraíodh imeachtaí éagsúla i 
rith na bliana mar chuid den chlár mar shampla seisiúin seanchas, 
cur i láthair i gcuid de na scoileanna ar ‘Logainmneacha Dhún 
Chaocháin’, agus bhí an coiste páirteach sa seimineár ‘Buntáiste 
Breise na Gaeilge’ a bhí eagraithe ag Comhdháil Náisiúnta na 
Gaeilge. 
 
I measc na spriocghrúpaí a dhéanann an comharchumann 
freastal orthu tá páistí réamhscoile.  Is seirbhísí réamhscoile trí 
Ghaeilge iad Naíonra Dhún Chaocháin, atá lonnaithe sa Seanscoil, 
agus Naíonra Ghleann na Muaidhe atá lonnaithe in ionad 
tacaíochta teaghlaigh ag Bun Altaí.  Faigheann na tograí cúraim 
leanaí seo airgeadú ón gClár Infheistíochta Náisiúnta Cúraim 

Leanaí, atá faoi chúram na Roinne Sláinte agus Leanaí, agus atá maoinithe ag Rialtas na hÉireann faoin bPlean 
Forbartha Náisiúnta 2007-2013.  Cuireann Feidhmeannacht na Seirbhíse Sláinte, Coiste Cúraim Leanaí Chondae 
Mhaigh Eo agus Comhar Naíonraí na Gaeltachta Teo tacaíocht agus comhairle ar fáil.     
 

I mí Márta eagraíodh taispeántas ealaíne lasmuigh ar an téama ‘Dordán Dúlra – Nature’s Calls’ ag Scoil Náisiúnta 
Cheathrú Thaidhg.  Ceapadh na híomhánna mórthaibhseacha a tharraing na daltaí scoile den fharraige ag Cuan an 
Inbhir, chomh maith le gnáthóga nádúrtha áitiúla eile, do lucht féachana idirnáisiúnta.  Rinneadh bolscaireacht ar an 
tionscnamh ar an suíomh idirlíne www.ecology.com agus san Irish Times.   

I mí Iúil eagraíodh campaí samhraidh i gCeathrú Thaidhg agus i nGleann na Muaidhe i gcomhar le Coiste Campaí 
Samhraidh Iorrais, faoi Scéim na gCampaí Samhraidh d’Aos Óg na Gaeltachta.  Is í an Ghaeilge an teanga feidhme sna 
campaí, a chuireann imeachtaí siamsaíochta, oideachaisiúil agus cultúrtha ar fáil do pháistí réamhscoile agus 
bunscoile an cheantair.   
 
Bunaíodh Óige na Gaeltachta Teo i 2006 chun seirbhísí óige go hiomlán trí mheán na Gaeilge a chur ar fáil do ghrúpaí 
atá ag plé leis an óige ins na Gaeltachtaí.  Rinne an t-oifigeach óige Joanne Ní Fhlatharta cur i láthair i gColáiste 
Chomáin, Ros Dumhach chun cúlra agus imeachtaí na heagraíochta a mhíniú do thuismitheoirí agus dhéagóirí áitiúla.  
Ó shin i leith tagann baill an chlub le chéile sa gColáiste chuile oíche Dé hAoine le haghaidh imeachtaí éagsúla.  
Eagraítear ranganna damhsa traidisiúnta agus ranganna ceoil sa Seanscoil chuile Aoine chomh maith faoi stiúir Nessa 
Ní Chuimlín.   
 
Leis na hathraithe atá tagtha ar chúrsaí eacnamaíochta agus ar shaol an phobail tá gá le scileanna nua a fhoghlaim 
nó barr feabhas a chur ar na scileanna atá ag daoine cheana féin sa gcaoi is go mbeidh deis níos fearr acu fostaíocht a 
aimsiú nó a ngnó féin a bhunú.  Eagraíodh agus rinneadh freastal ar roinnt cúrsaí oiliúna i rith na bliana ina measc 
Traenáil Inseirbhíse Réamhscoile i gcomhar le Comhar Naíonraí na Gaeltachta Teo agus Coiste Cúraim Leanaí 
Chondae Mhaigh Eo; ceardlanna bainistíochta le hÚdarás na Gaeltachta; agus cúrsa ríomhaireachta le Leanne Ní 
Bhairéad. 

http://www.ecology.com/

Tá Siúlóidí Ceathrú Thaidhg (Lúb na Trá, Lúb Chlann Lir agus Lúb an Chlaí Dhuibh) ag mealladh cuairteoirí isteach sa 
gceantar agus eagraíodh siúlóidí treoraithe i rith na bliana.  Ag tosnú amach agus ag críochnú ó lárionad na 
Seanscoile, tá gach siúlóid treormharcáilte le dath difrúil ag brath ar a dianacht.  Déanann clár eolais agus bróisiúr dá-
theangach ildaite cur síos ar sonraí na mbealaí agus ar phointí suimiúla.   
 
I rith na bliana rinneadh oibreacha forbartha ar Shiúlóid na Binne Buí i gcomhar le Scéim Shóisialta Tuaithe Chill 
Chomáin agus le hairgeadú Chomhairle Chondae Mhaigh Eo.  Cuirfidh sé seo rogha siúlóide fad-bealaí ar fáil don 
chuairteoir sa gceantar.  
 
Sean-chosán atá sa Táin Bó Flidhias, a ritheann ó Rath Chruacháin i gCondae Ros Comáin isteach go hIorras.  Cuireadh 
grúpa oibre ar bun chun féidearthachtaí forbartha an Táin a phlé, mar shampla, mar shiúlóid fad-bhealaí.   Tá sé 
beartaithe ag an ngrúpa leanacht ar aghaidh leis an taighde i 2014. 
 
Is feachtas féin-chabhrach Na Comhluadair Bheo a bhfuil sé mar aidhm aige próifil an cheantair mar tháirge nó mar 
cheann scríbe turasóireachta a ardú.  Tá suíomh cuimsitheach idirlíne ina ghné thabhachtach den bhfeachtas 
margaíochta atá le feiceáil ag www.gaeltacht.info áit a bhfuil rogha pacáistí saoire le fáil le freastal ar ghrúpaí 
éagsúla.  
 

Tá an coiste, i gcomhar le saineolaithe dúlra agus 
luibheolaithe, ag obair ar threoirleabhar ar an téama 
‘Tírdhreach Nádúrtha Chill Chomáin’ a dhéanfaidh cur 
síos ar ghnáthóga agus ar fhiadhúlra an pharóiste idir 
phlandaí, ainmhithe, éanacha agus saol na mara.  Mar 
chuid den taighde leanúnach eagraíodh siúlóidí dúlra 
faoi threoir Shéamuis Uí Mhongáin agus Dave Suddaby 
ó Chairde Éanlaith Éireann. 
 
I mí Iúil thosaigh an grianghrafadóir clúiteach Amelia 
Stein ag tógáil ghrianghraif dubh agus bán de mhuintir 
na háite.  Is féidir cuid de na híomhánna sainiúla seo a 

fheiceáil sa Seanscoil agus tá sé beartaithe taispeántas a eagrú nuair atá an tionscnamh réidh. 
 
I rith Seachtain Oidhreachta Náisiúnta d’eagraigh Comhar Dún Chaocháin Teo trí imeacht rathúil - cur i láthair, tré 
chóras grianghrafadóireachta nua, ar logainmneacha Dhún Chaocháin le Uinsíonn Mac Graith; caint ar An Táin Bó 
Flidhias le Diana Taylor; agus Siúlóid Dúlra le dearcadh ar na plandaí sainiúla a fhásann ar na dumhcha le Séamus Ó 
Mongáin.  Ba mhaith leis an gcoiste buíochas ó chroí a ghlacadh le chuile dhuine a d’freastal ar na himeachtaí agus le 
hOifig Oidhreachta Chomhairle Chondae Mhaigh Eo a rinne páirt-mhaoiniú ar an gclár. 
 

Eagraíodh Oíche Chultúir Náisiúnta faoi choimirce Taisce 
Chultúir an Bharra Teampaill, i gcomhpháirt leis an 
Roinn Ealaíon, Oidhreachta agus Gaeltachta, Comhairle 
Chondae Mhaigh Eo agus eagraíochtaí cultúrtha ar fud 
na tíre i mí Meán Fómhair.  Ghlac ocht n-ionad is fiche 
ar fud Mhaigh Eo páirt san imeacht, Comhar Dún 
Chaocháin Teo ina measc.  Mar chuid d’oíche 
sheanchais rinne an tAthair Éamon Ó Ruadhagháin cur i 
láthair sa Seanscoil ar shaol agus ar shaothar an Athair 
Pól Uí hUiginn. 
 
 

http://www.gaeltacht.info/

Mar chuid de Thóstal Mhaigh Eo thug sé dhuine fhichid ó Ghaeltacht Thuaisceart an Oileáin Úir, atá suite i gCeanada, 
camchuairt ar Ghaeltachtaí Mhaigh Eo ón 20ú go 25ú Deireadh Fómhair.  D’fhan an grúpa dá oíche i dtithe lóistín i 
gceantar Dhún Chaocháin, áit a cuireadh fáilte chroíúil rompu.  (tá tuilleadh faoi seo ar leathanach 8)   
 
Tá plean oibre timpeallachta an chomharchumainn dá chur i bhfeidhm faoi Scéim Shóisialta Tuaithe Chill Chomáin, 
atá dá reachtáil ag Cumann Lúthchleas Gael Chill Chomáin faoi scáth Údarás na Gaeltachta.  I measc na hoibreacha a 
cuireadh i gcrích i 2013 bailíodh bruscair ar thránna agus ag na teampaill áitiúla mar chuid de bhfeachtais Glantachán 
Earraigh An Taisce agus Beartas in Aghaidh Bruscair Chomhairle Chondae Mhaigh Eo, tógadh balla cosanta gar don 
Alt Mór i bPort a’ Chlóidh, rinneadh obair chothabhála ar shiúlóidí Ceathrú Thaidhg agus oibreacha feabhsúcháin ar 
an Seanscoil.  (tuilleadh eolais faoi scéim ar leathanach 12)   
 
Nuair a d’fhógair an tAire Comhshaoil, Pobal agus Rialtas Áitiúil, Phil Ó hÓgáin, gradaim an Chósta Ghlais 2013 
ainmníodh trá Phort a’ Chlóidh i measc na dtránna a bhain an gradam náisiúnta timpeallachta seo amach.  Tá an 
gradam bunaithe ar thimpeallacht neamhmhillteach, caighdeán ard uisce a chomhlíonann treoracha an Aontas 
Eorpach, agus áilleacht nádúrtha. 
 
Is comórtas náisiúnta é Glór na nGael a bhfuil sé mar phríomhaidhm aige teanga agus cultúr na Gaeilge a fhorbairt 
agus a chaomhnú.  I mí Meitheamh bhronn Eoin Mac Cormaic Bonn Airgid ar Choiste Ghlór na nGael Ceathrú Thaidhg 
- Dún Chaocháin sa Seanscoil mar aitheantas ar an obair leanúnach atá déanta chun na haidhmeanna seo a bhaint 
amach. 
 
Cuireann an comharchumann eolas / cuidiú ar fáil do choistí deonacha ar chonas tograí a fhorbairt agus a bhainistiú, 
foinsí maoinithe arl.  Tá eolas agus foirmeacha iarratais le fáil ar scéimeanna éagsúla cosúil le deiseanna traenála 
agus forbairt fiontair, maraon le seirbhísí cóipéala, laminating agus facs.  Foilsítear Nuachtlitir Chill Chomáin, 
nuachtlitir ceathrú, a chuireann guth ar fáil don phobal agus a choinníonn an pobal ar an eolas ar chúrsaí reatha.     

 
At the Annual General Meeting of Comhar Dún Chaocháin Teo in the Seanscoil on 11th November last the Manager 
Treasa Ní Ghearraigh gave a progress report for 2013.  
 
The promotion and preservation of the Irish language is one of the main objectives of the comharchumann (co-op).  
Irish language courses and Irish translation services are organized in Ionad Seirbhísí Teanga na Seanscoile (Language 
Centre) in Ceathrú Thaidhg where a special-purpose training room houses a library of learning resource materials 
including books, tapes, videos and computer software.  In conjunction with The Language’s Centre, University College 
Maynooth and Údarás na Gaeltachta, The European Certificate in Irish (Teastas Eorpach na Gaeilge) courses were 
organised to cater for different levels of fluency. 
 
2013 marked Bliain na Gaeilge and various activites were organized as part of its programme including storytelling 
sessions, presentations in some of the local schools on the Irish Placenames of Dún Chaocháin, and also participation 
in the seminar ‘Buntáiste Breise na Gaeilge’ which was organized by Comhdháil Náisiúnta na Gaeilge. 
 
Among the target groups catered for by the comharchumann are pre-school children.  Naíonra Dhún Chaocháin in 
Ceathrú Thaidhg and Naíonra Ghleann na Muaidhe at Bun Altaí are both community run, Irish language pre-school 
services which provide for the needs of children and their parents in these areas.  These childcare projects currently 
receive funding from the Irish Government under the National Development Plan 2007 - 2013 through The National 
Childcare Investment Programme.  The Health Services Executive, Mayo County Childcare Committee and Comhar 
Naíonraí na Gaeltachta Teo also provide assistance and advice.   
 

In March a special outdoor art exhibition entitled “Dordán Dúlra Nature’s Calls” was organized at Ceathrú Thaidhg 
National School.  Striking images by the schoolchildren of their Atlantic seascape on the edge of Broadhaven Bay, as 
well as other local natural habitats, were captured for an international audience based on the theme of nature.  The 
project featured on the website  www.ecology.com – and also on The Irish Times. 

http://www.ecology.com/

In July Irish Summer Camps, which offer recreational, educational 
and cultural activities for local pre-school and primary school 
children, were organised in Ceathrú Thaidhg and Gleann na 
Muaidhe in conjunction with Coiste Campaí Samhraidh Iorrais, 
with the assistance of funding received from Scéim na gCampaí 
Samhraidh d’Aos Óg na Gaeltachta. 
 
Óige na Gaeltachta Teo was set up in 2006 to provide youth 
services through the medium of Irish for groups in Gaeltacht 
areas.  Its youth officer Joanne Ní Fhlatharta gave a presentation 
in Coláiste Chomáin, Ros Dumhach to explain the organization’s 

background.  Club Óige Cheathrú Thaidhg now meets in Coláiste Chomáin every Friday to take part in various 
activities.  Traditional Irish dancing classes and music lessons are also organised in the Seanscoil every Friday with 
Nessa Timlin.   
 
Lifelong learning and the acquisition of new skills is an ongoing process.  A number of training courses were organised 
and attended during the year including Pre-School Inservice Training in conjunction with Comhar Naíonraí na 
Gaeltachta Teo and Mayo County Childcare Committee; Management training organised by Údarás na Gaeltachta and 
a computer skills course taught by Leanne Barrett. 

 
The Ceathrú Thaidhg loop walks (Lúb na Trá, Lúb Chlann Lir and Lúb 
an Chlaí Dhuibh) continue to attract visitors to the area and guided 
walks were organised during the year.  Starting and finishing at the 
Seanscoil community centre, each loop is waymarked and colour-
coded according to its level of difficulty.  A bi-lingual information 
board and brochure provide details on trail directions and points of 
interest en route.   
 
During the year work was carried out on developing The Binn Bhuí 
Head Loop with the assistance of the Cill Chomáin Rural Social 
Scheme, and funding received from Mayo County Council.  The 
visitor now has the option of enjoying a long distance walk in the 
area.    

 
The Táin Bó Flidhias describes the ancient route of a cattle raid from Rath Chruacháin in County Roscommon into 
Erris.  A working group was set up to investigate the possibility of developing the route as a long distance walk.  The 
group intends to continue its research in 2014. 
 
The Na Comhluadair Bheo project aims to raise the profile of the area as a tourism product or destination. To help 
achieve this, a website has been designed which can be viewed at www.gaeltacht.info where a choice of holiday 
packages is available to cater for visiting groups. 
 
The committee, in conjunction with nature and botany specialists, is compiling a guidebook on the theme ‘The 
Natural Landscape of Cill Chomáin’ which will describe the various habitats and species to be found within the parish 
including plants, animals, birds and marine life.  As part of the ongoing research, nature walks were organized with 
Séamus Ó Mongáin and Dave Suddaby from Birdwatch Ireland.  

In July renowned photographer Amelia Stein commenced a project based on 
capturing black and white portraits of local people.  The initial images can be viewed 
in the Seanscoil and it is hoped to mount an exhibition when the project is 
completed.  
 
During National Heritage Week Comhar Dún Chaocháin Teo organised three very 
successful events - a presentation on the Irish placenames of Dún Chaocháin using a 
new photographic format by Uinsíonn Mac Graith; a talk on the Táin Bó Flidhias (a 
cattle raid into Erris) by Diana Taylor; and a Siúlóid Dúlra nature walk at Corrán Buí 
describing the flora of dune grassland with Séamus Ó Mongáin.  The committee 

gratefully acknowledges the support of all those who attended the events, and of Mayo County Council Heritage 
Office for part-funding the programme. 
 
In September The Temple Bar Cultural Trust, with support from The Department of Arts, Heritage and the Gaeltacht, 
and in association with Mayo County Council and cultural organisations throughout the country, organised a National 
Cultural Night.  Twenty eight venues in County Mayo participated including Comhar Dún Chaocháin Teo, which 
organised an ‘Oíche Seanchais’ in the Seanscoil where Fr Eddie Rogan gave a presentation on the eventful life of An t-
Athair Pol Ó hUiginn. 
 
As part of Tóstal Mhaigh Eo a group of twenty six visitors from Gaeltacht Thuaisceart an Oileáin Úir, The North 
American Gaeltacht in Canada, visited the Mayo Gaeltacht from 20th to 25th October.  The group stayed for two nights 
in local accommodation in Dún Chaocháin where they received a warm welcome.  (further details on page 8) 
 
The Cill Chomáin Rural Social Scheme is managed by Cumann Lúthchleas Gael Chill Chomáin under the auspices of 
Údarás na Gaeltachta and includes an environmental workplan submitted by Comhar Dún Chaocháin Teo.  Some of 
the works carried out over the past year include refuse collection at local beaches and graveyards as part of An 
Taisce’s National Spring Clean and Mayo County Council’s Litter League initiatives; the construction of a stone wall at 
Alt Mór in Port a’ Chlóidh; maintenance work on the Ceathrú Thaidhg walks and enhancement works at the Seanscoil.  
(see also page 12) 
 
When the Minister for the Environment, Community and Local Government Phil Hogan announced the 2013 Green 
Coast Awards, Port a’ Chlóidh beach was named as one of the recipients of this national environmental award.  The 
award is based on a pristine environment, excellent water quality which complies with E.U. regulations, and natural 
beauty.    
 
Glór na nGael Teo is a national organization which focuses on the development and preservation of the Irish language 
and culture.  In recognition of its ongoing efforts to meet these aims Coiste Ghlór na nGael Ceathrú Thaidhg - Dún 
Chaocháin was presented with a Silver Medal by Eoin Mac Cormaic in the Seanscoil in June. 
 
The comharchumann’s office provides information/assistance to voluntary groups in relation to developing and 
managing projects, sourcing funding etc.  Information and application forms are available on various schemes 
including training opportunities and enterprise development, as well as photocopying, laminating and fax services.  
Nuachtlitir Chill Chomáin, a community newsletter, is published four times a year providing a voice for the local 
community and an update on development issues. 

 
Ba mhaith le Comhar Dún Chaocháin Teo buíochas a ghlacadh leis na heagraisí seo a leanas a chuidigh leis i 2013 
agus tá súil againn leanacht leis an gcomhoibriú i 2014:- An Roinn Sláinte agus Leanaí, Comhar Naíonraí na 
Gaeltachta Teo, Feidhmeannacht na Seirbhíse Sláinte, Coiste Cúraim Leanaí Chondae Mhaigh Eo, Pobal, Barnardos, 
Óige na Gaeltachta Teo, An Roinn Ealaíon, Oidhreachta agus Gaeltachta, Údarás na Gaeltachta, FÁS, Comhpháirtíocht 
Leader Oirthuaisceart Mhaigh Eo, Comhairle Chondae Mhaigh Eo, An Taisce, Fáilte Ireland, Foras Chroí na hÉireann, 
Glór na nGael Teo, Togra Mhaigh Eo, Ionad na dTeangacha, Ollscoil na hÉireann, Má Nuad agus Conradh na Gaeilge.    

Oidhreacht agus Cultúr / Heritage and Culture 

Grúpa ó Ghaeltacht Cheanada ar Chuairt / Visitors from Canadian Gaeltacht 

Mar chuid de Thóstal Mhaigh Eo thug sé dhuine fhichid ó Ghaeltacht Thuaisceart an Oileáin Úir, atá suite i gCeanada, 
camchuairt ar Ghaeltachtaí Mhaigh Eo ón 20ú go 25ú Deireadh Fómhair.  Bhí an turas eagraithe ag Conradh na 
Gaeilge, Comhaltas Ceoltóirí Éireann Mhaigh Eo, Comhairle Chondae Mhaigh Eo i gcomhar le coistí áitiúla.  Agus iad 
ag taisteal thart, bhí neart deiseanna acu blas a fháil ar chúrsaí teanga, cultúir agus ceoil le pobail na Gaeltachta.  
D’fhan an grúpa dhá oíche i dtithe lóistín áitiúla i gceantar Dhún Chaocháin, áit a cuireadh fáilte chroíúil rompu.  Ar an 
gcéad oíche eagraíodh seisiún ceoil, amhránaíochta agus damhsa traidisiúnta i dTeach Chonghóile le scoth na 
gceoltóirí áitiúla.  Ar a lá deiridh rinne Uinsíonn Mac Graith cur i láthair sa Seanscoil dírithe ar na logainmneacha 
áitiúla, agus ina dhiaidh siúlóid threoraithe.  Agus iad ag fágáil slán ag ceantar Dhún Chaocháin, ghlac na cuairteoirí 
buíochas mór le muintir na háite agus dúirt siad nach ndéanfaidh siad dearmad go deo ar an turas.  Thaitin a spiorad 
agus a bhfís go mór le muintir na háite agus bhí sé an-speisialta na nascanna a ath-cheangal le sliocht ár muintir a 
d’imigh ó chósta iarthair na Éireann go Ceanada na blianta fada siar ag cuartadh saol níos fearr dóibh féin.  Ba 
mhaith le Comhar Dún Chaocháin Teo buíochas mór a ghlacadh le Oonagh Ní Cheilleachair (Oifigeach Forbartha 
Gaeilge Chomhairle Chondae Mhaigh Eo) agus le Therese Ní Ruadháin a thug cuireadh don chomharchumann a bheith 
páirteach sa imeacht.   
 
As part of Tóstal Mhaigh Eo a group of twenty six visitors from Gaeltacht Thuaisceart an Oileáin Úir, The North 
American Gaeltacht in Canada, visited the Mayo Gaeltacht from 20th to 25th October.  The trip was organized by 
Conradh na Gaeilge, the Mayo branch of Comhaltas Ceoltóirí Éireann and Mayo County Council in partnership with 
local community organizations.  Their packed itinerary provided them with many opportunities to sample the rich 
linguistic, cultural and musical heritage of the Gaeltacht communities they visited.  The group stayed for two nights in 
local accommodation in Dún Chaocháin where they received a warm welcome.  On the first night of their visit a 
session of traditional music, song and dance was organized in Teach Chonghóile with the finest of local musicians.  On 
their final day in the area Uinsíonn Mac Graith gave a presentation in An tSeanscoil, followed by a guided walk 
focusing on the placenames of Dún Chaocháin.  As the visitors departed they thanked the local community for making 
their visit so memorable.  Their spirit and vision in turn was greatly appreciated by all who met them.  This unique 
gathering served to re-connect local people with the descendants of those who left the west coast of Ireland to seek 
out a better life on the other side of the Atlantic.  Comhar Dún Chaocháin Teo would like to thank Oonagh Ní 
Cheilleachair (Irish Language Development Officer in Mayo County Council) and Therese Ruane for inviting it to be a 
part of this special event.  

 
 
 
 
 
 
 
Pictured in front of An tSeanscoil in 
Ceathrú Thaidhg are a group of visitors 
from Gaeltacht Thuaisceart an Oileáin Úir 
in Canada who visited the Mayo 
Gaeltacht as part of Tóstal Mhaigh Eo.  
(photo. Éamon de Staic)   

Imeachtaí Óige / Youth Activities 

 

Club Óige / Youth Club 
 
Beidh an chéad chruinniú eile den Chlub Óige i gColáiste Chomáin, Ros Dumhach, Dé hAoine an 17ú Eanáir ag 7.00 
i.n.  Má tá déagóir ag iarraidh a bheith páirteach in imeachtaí an Chlub caithfidh sé/sí an táille chlárúcháin €7 a íoc.  
As sin amach, beidh táille de €2 san oíche le n-íoc.  Glacann muid buíochas libh as ucht bhur gcomhoibriú. 
 
The next meeting of the Youth Club will be held in Coláiste Chomáin, Ros Dumhach on Friday 7th January at 7.00 
p.m.   Any young person who wishes to take part in the activities of the Club must pay a registration fee of €7.  
Thereafter a fee of €2 per night applies.  We thank you in advance for your co-operation.  
 

Damhsa Traidisiúnta agus Ceol / Traditional Dancing and Music Classes 

 
Eagraítear ranganna damhsa traidisiúnta le Nessa Ní Chuimlín sa Seanscoil i gCeathrú Thaidhg chuile Aoine óna 
5.00 go 7.00 i.n.  Tá céim sa Damhsa agus Ceol Gaelach bainte amach ag Nessa ó Ollscoil Luimnigh.  Déanann na 
ranganna freastal ar chuile aoisghrúpa idir páistí agus daoine fásta agus is bealach iontach é chun aclaíocht a fháil 
agus bualadh le daoine.  Tosaíonn na ranganna ceoil ag 7.15 i.n.  
 
Tá breis eolais le fáil ó Nessa ag 086 6686803 nó ar an ríomhphost ag nessatimlinschool@gmail.com nó 
dunchaochain1@eircom.net  
 
Traditional Irish Dancing Classes are held in the Seanscoil, Ceathrú Thaidhg every Friday from 5.00 to 7.00 p.m. with 
tuition provided by Nessa Timlin who has a Bachelor of Arts in Irish Music and Dance from the University of 
Limerick.  All age groups and dance levels are catered for from children to adults.  This is a fun way of learning to 
dance, getting exercise and meeting new friends.  Music lessons are also organised at 7.15 p.m.   
 
For further information please contact Nessa on 086 6686803 or e-mail nessatimlinschool@gmail.com or 
dunchaochain1@eircom.net  

Scéalta Eile / Other News 

 
Ciorcal Comhrá i gCeathrú Thaidhg 

 
Ar mhaith leat Gaeilge a fhoghlaim ón tús nó dul chun cinn a dhéanamh leis an méid atá agat agus cleachtadh a fháil 
ar í a labhairt?  Tá Comhar Dún Chaocháin Teo, i gcomhar le hÚdarás na Gaeltachta, ag eagrú Ciorcal Comhrá agus 
Seanchas in Ionad Seirbhísí Teanga na Seanscoile i gCeathrú Thaidhg d'fhoghlaimeoirí fásta chuile oíche Dé Máirt ag 
7.00 i.n.  Ranganna neamhfhoirmiúla atá i gceist leis an bhéim ar an nGaeilge labhartha agus na focail choitianta a 
úsáidtear sa ghnáthchaint.  De réir a chéile cuirfidh an cúrsa le do mhuinín i dtuiscint agus i labhairt na teanga.   
 
Would you like to learn Irish or practice and improve on the amount you already have?  Comhar Dún Chaocháin Teo, 
in conjunction with Údarás na Gaeltachta, is organizing a Ciorcal Comhrá agus Seanchas in the Seanscoil, Ceathrú 
Thaidhg for adult learners on Tuesday nights starting at 7.00 p.m.  Classes are informal with an emphasis on spoken 
Irish and common phrases used in everyday conversation.  The course will add to your confidence in understanding 
and speaking the language.   
 
Má theastaíonn tuilleadh eolais uait téigh i dteagmháil le Treasa ag 097 88082 nó le Vincent ag 087 7557244.  
 
 

mailto:nessatimlinschool@gmail.com
mailto:dunchaochain1@eircom.net

Leabhar Nua Be Yourself 

Ar an 18ú Deireadh Fómhair rinneadh seoladh oifigiúil i dTeach 
hÉalaí, Gleann na Muaidhe, ar an leabhar nua Be Yourself atá 
scríofa ag Ann Marie Healy.  Leagtha amach i bhfoirm dialainne, 
déanann an leabhar cur síos ar an tionchar atá ag an ngalar 
airtríteas scoiltigh, a dhéanann damáiste do na hailt, ar shaol Ann 
Marie.  B’éigean di obráidí a bheith aici ar a gorúin, a glúine, a 
gualainn agus a huillinneacha, agus í ag fulaingt pian leanúnach.  
In ainneoin é seo uilig labhrann sí amach ar shon daoine atá faoi 
mhíchumas – go mbeadh siad inann maireachtáil go 
neamhspleach, go mbeadh módh taistil, fostaíocht agus seirbhísí 
sláinte cuí le fáil acu arl.  Bronnadh Erris Person of the Year uirthi i 

2008.  Tá an leabhar le fáil ó Choice Publishing nó is féidir dul i dteagmháil le Ann Marie ar 086 1549182. 

On 18th October in Healy’s, Glenamoy, the official launch of Ann Marie Healy’s new book Be Yourself took place.  
Written in the form of a diary, the book describes Ann Marie’s struggle with rheumatoid arthritis, a progressive 
inflammatory condition that causes damage to the joints.  In addition to undergoing several operations including hip, 
knee, shoulder and elbow replacements, Ann Marie has to deal with chronic pain.  In spite of all this she has achieved 
many goals and is an advocate of independent living.  She has lobbied on issues such as access, transport, 
employment and healthcare and was awarded the Erris Person of the Year in 2008.  The book is available from Choice 
Publishing or you can contact Ann Marie directly on 086 1549182. 

Gradaim Chrógachta / Bravery Awards 

I dTeach Farmleigh ar an 1ú Samhain bhronn Comhairle na Mire Gaile gradaim ar dhuine is fiche mar aitheantas 
speisialta ar a gcrógacht eachtúil.  I measc na ndaoine a bronnadh Teastais Chrógachta orthu bhí iascairí áitiúla Pat Ó 
Domhnaill agus Máirtín Ó Domhnaill, chomh maith le baill an Ghárda Chósta Seán Mac Éil agus Máirtín Ó 
Caomhánach.   Ghlac na fir seo páirt i bhfeachtas tarrthála farraige ag Béal Deirg ar an 25ú Deireadh Fómhair 1997 
nuair a thiompaigh bád, le ceithre phaisinéir ar bord, bun os cionn in uaigh i bhfarraige gharbh.  Ag obair faoi chúinsí 
contúirteacha, d’éirigh leis na fir triúr de ne paisinéirí a thabhairt slán.   Faraoir báthadh úinéir an bháid, Will Ernst 
Von Below, chomh maith le tumadóir leis an nGárda Chósta Máirtín Heffernan san iarracht.  Agus é ag labhairt ag an 
mbronnadh mhol Ceann Comhairle na Dála Seán Bairéad na hiarrachtaí uilig agus dúirt sé gur chúis bhróid agus 
mhortais a bhí ann do na daoine iad féin, a gclanna, a bpobail agus a dtír.  

On November 1st last in Farmleigh House a total of 21 awards were presented by The Deeds of Bravery Council in 
recognition of selfless and outstanding acts of bravery.  Among those awarded Certificates of Bravery were local 
fishermen Pat O’ Donnell and Martin O’ Donnell, as well as Coast Guard members Sean Mc Hale and Martin 
Kavanagh, for their role in a major sea rescue operation which occurred at Béal Deirg on 25th October 1997 when a 
boat containing four passengers overturned in a cave in rough seas.  Working in extremely dangerous conditions the 
men managed to help save three of the passengers.  Unfortunately the German owner of the boat, Will Ernst Von 
Below, along with Coast Guard diver Michael Heffernan were drowned in the rescue attempt.  Speaking at the event, 
Dáil Ceann Comhairle Seán Barrett stated “One cannot fail to be impressed by the strength of spirit shown by the 
recipients of these awards.  It is that strength of spirit that makes our communities better places in which to live, that 
selfless sacrifice and endeavour that lifts us all and benefits us all.   Our recipients have done themselves, their 
families, their communities and their country proud.”               

‘Sí aidhm an fhoilseacháin Treoir ar na Logainmneacha 
Gaeilge ar Shiúlóidí Cheathrú Thaidhg – A Guide to the Irish 
Placenames on the Ceathrú Thaidhg Walks ná léargas a 
thabhairt ar an tírdhreach fisiciúil agus daonna.  Is furasta do 
phobal Dhún Chaocháin an timpeallacht a thuiscint, mar 
maireann siad i dtírdhreach atá breacaithe le ainmneacha 
Gaeilge, a thugann míniú do na gnéithe tíre agus ionad dóibh 
i saol an phobail.  Tá ainm ar bheagnach chuile ghoilín, uaigh, 
bhoilg, charraig, chnoc, cheann tíre, pháirc, fiodán agus araile 
agus tugann siad léargas ar shlí bheatha agus ar 
nósmhaireacht an phobail san am a caitheadh.  Sa leabhrán 
seo, tá na logainmneacha breactha ar ghrianghraif daite a 
chuidíonn leis an léitheoir iad a aithint ar an talamh.    

 
Curtha le chéile ag Uinsíonn Mac Graith, agus foilsithe ag Comhar Dún Chaocháin Teo faoin Scéim Fiontar Pobail 
2013, tá an leabhrán le fáil ó na siopaí seo a leanas:-  Siopa Ghearbháin i gCeathrú Thaidhg, Siopa hÉalaí i mBarr na 
Trá, Siopa Nuachtáin Uí Chiaráin i mBéal an Mhuirthead agus Siopa Leabhar Castle i gCaisleán a’ Bharraigh. 
 
The newly published guidebook Treoir ar na Logainmneacha Gaeilge ar Shiúlóidí Cheathrú Thaidhg – A Guide to 
the Irish Placenames on the Ceathrú Thaidhg Walks aims to provide an insight into the natural and manmade 
landscape.   Local placenames are superimposed on colour photographs which make them easy to identify on the 
landscape.  The community of Dún Chaocháin are at one with their environment because they live in a landscape 
that is dotted with Irish placenames, which give meaning to features on that landscape and which give them a 
place in the lives of the people.  Every inlet, cave, reef, rock, hill, headland, field, stream etc. is imbued with its own 
special name and various customs and activities are also recorded.   
 
Compiled by Uinsíonn Mac Graith, and published by Comhar Dún Chaocháin Teo with the assistance of funding 
received from Scéim Fiontar Pobail 2013, the guidebook is available from the following outlets:- Garvins’ Shop in 
Ceathrú Thaidhg, Healy’s Spar in Barr na Trá, Careys’ Newsagents in Belmullet and Castle Bookshop in Castlebar. 
 

   
 
Comhghairdeas le foireann Chill Chomáin a ghnóthaigh Cluiche Ceannais Sóiseareach an Chondae in aghaidh Ard 
na Rí.  Bhí áthas agus gliondar ar pháistí agus ar fhoireann Naíonra Dhún Chaocháin agus Naíonra Ghleann na 
Muaidhe nuair a thug Eoin Mac Suibhne, Philip Ó hEireamháin, Fionán Ó Dufaigh agus Seán Mac Ceamharcaigh 
cuairt le Corn Tom Markham. 
 
Congratulations to the Cill Chomáin team who defeated Ard na Rí in the Junior County Championship Final.  Owen 
Sweeney, Philip Irwin, Fionan Duffy and Sean Cafferkey visited Naíonra Dhún Chaocháin and Naíonra Ghleann na 
Muaidhe with the Tom Markham Cup to the delight of children and staff.  

Dráma na Nollag 
 
Bhain chuile dhuine a bhí i láthair sa Seanscoil ar an 17ú Nollaig an-sult agus taitneamh as Dráma na Nollag, a chuir 
Scoil Náisiúnta Cheathrú Thaidhg ar stáitse.  Tá ard-mholadh tuillte ag na múinteoirí, cúntóirí agus ag na páistí a 
chuir go leor oibre agus cleachtadh isteach. 
 
Everyone in attendance thoroughly enjoyed the annual Dráma na Nollag which was staged by Ceathrú Thaidhg 
National School in the Seanscoil on 17th December.  The teachers, assistants and pupils deserve great credit for 
their efforts.  Nar laga Dia a lámha.     
 

An Scéim Shóisialta Tuaithe / The Rural Social Scheme 

 

      
 

Tá plean oibre timpeallachta an chomarchumainn dá chur i bhfeidhm faoi Scéim Shóisialta Tuaithe Chill Chomáin, atá 
dá reachtáil ag Cumann Lúthchleas Gael Chill Chomáin, faoi scáth Údarás na Gaeltachta.  Faoin Scéim Pháirtíochta 
Pobail tá páirtíocht oibre idir an S.S.T. agus Comhairle Chondae Mhaigh Eo agus rinneadh na hoibreacha seo a 
leanas:- 
 

 Draenáil agus athchóiriú ar an mbóthar gar don Alt Mór i bPort a’ Chlóidh  
 
* Craois agus dúnphoill curtha isteach le tuile a sheachaint gar do Chéibh Phort Durlainn 
 
* Leathnú dhá dhroichead, ceann i mBaile an Mhuilinn agus ceann i Léana Riabhach 
 
The Cill Chomáin Rural Social Scheme is managed by Cumann Lúthchleas Gael Chill Chomáin, under the auspices of 
Údarás na Gaeltachta, and includes an environmental enhancement workplan submitted by Comhar Dún Chaocháin 
Teo.  Under the Community Involvement Scheme there is a working partnership between the R.S.S. and Mayo County 
Council under which the following works have been undertaken:-   
 
* Drainage and road surfacing near Alt Mór in Port a’ Chlóidh  
 
* The development of gullets and the installation of manholes as a flood preventation measure near Port 

Durlainn pier 
 
* The widening of two bridges, one at Baile an Mhuilinn and another at Léana Riabhach  
 
Tá tuilleadh eolais le fáil ó Phádraig Ó Dochartaigh (saoiste na scéime) ag 087 9785035  


